
MAKROIQTISODIY BARQARORLIKNI TA’MINLASHDA SANOAT TARMOG‘I 

SALOHIYATINING ROLI 

 

РОЛЬ ПРОМЫШЛЕННОГО ПОТЕНЦИАЛА В ОБЕСПЕЧЕНИИ 

МАКРОЭКОНОМИЧЕСКОЙ СТАБИЛЬНОСТИ 

 

THE ROLE OF INDUSTRIAL POTENTIAL IN ENSURING MACROECONOMIC 

STABILITY 

 

Anafiyayev Abdurashid Mamasidiqovich  

 Andijon davlat texnika instituti “Iqtisodiyot” kafedrasi dotsenti, 

 

Annotatsiya 

 Mazkur maqolada makroiqtisodiy barqarorlik, investitsiya, investitsion jozibadorlik, sanoat 

korxonalarini iqtisodiy salohiyati, sanoat salohiyati, iqtisodiy o‘sish tushunchasining mazmuni, 

mamlakat iqtisodiyotiga to‘g‘ridan-to‘g‘ri xorijiy investitsiyalarni jalb qilishda investitsion 

jozibadorligini oshirish bo‘yicha mahalliy olimlarimizning ilmiy tadqiqotlari oʻrganilgan. Bundan 

tashqari, mamlakatimizni investitsion jozibadorligiga ta’sir etuvchi omillar tahlil qilingan. 

Yurtimizda biznes muhiti va investitsion tavakkalchilik (risklar)ning darajasini baholovchi, xalqaro 

darajadagi ko‘rsatkichlar keltirib o‘tilgan. Mamlakatda makroiqtisodiy barqarorlikni oshirish 

masalalari va tavsiyalar keltirilgan.   

Kalit so‘zlar:  Makroiqtisodiy barqarorlik investitsiya, sanoat korxonalarini iqtisodiy 

salohiyati, sanoat salohiyati, sanoat, risk, omil, xalqaro savdo, yalpi ichki mahsulot, inflyatsiya, ish 

bilan bandlik 

 

В статье рассматривается содержание понятий макроэкономической стабильности, 

инвестиций, инвестиционной привлекательности, экономического потенциала 

промышленных предприятий, промышленного потенциала, экономического роста, а также 

научные исследования отечественных учёных по повышению инвестиционной 

привлекательности страны в части привлечения прямых иностранных инвестиций в 

экономику страны. Анализируются факторы, влияющие на инвестиционную 

привлекательность нашей страны. Приводятся международные показатели, оценивающие 

уровень деловой среды и инвестиционного риска (рисков) в нашей стране. Представлены 

проблемы и рекомендации по повышению макроэкономической стабильности в стране. 

Ключевые слова: макроэкономическая стабильность, инвестиции, экономический 

потенциал промышленных предприятий, промышленный потенциал, промышленность, риск, 

фактор, международная торговля, валовой внутренний продукт, инфляция, занятость. 

This article examines the concepts of macroeconomic stability, investment, investment 

attractiveness, the economic potential of industrial enterprises, industrial potential, and economic 

growth, as well as research by Russian scholars on increasing the country's investment attractiveness 

through attracting foreign direct investment. Factors influencing the country's investment 

attractiveness are analyzed. International indicators assessing the level of the business environment 

and investment risk(s) in Russia are presented. Challenges and recommendations for improving 

macroeconomic stability in the country are presented. 

Keywords: macroeconomic stability, investment, economic potential of industrial enterprises, 

industrial potential, industry, risk, factor, international trade, gross domestic product, inflation, 

employment. 

 

O‘zbekistonda makroiqtisodiy barqarorlik milliy iqtisodiyotning uzluksiz o‘sishi, tashqi va 

ichki muvozanatlarni saqlash, inflyatsiya, valyuta kursi, ish bilan bandlik va boshqa asosiy 

ko‘rsatkichlarni nazorat ostida ushlab turish bilan bog‘liq tushuncha sifatida qaraladi. Sanoat tarmog‘i 

esa real sektorning bir unsuridir va uning salohiyati iqtisodiyotning raqobatbardoshligi, ichki ishlab 

chiqarishni rivojlantirish, eksportni kengaytirish hamda texnologik modernizatsiya orqali 

makroiqtisodiy muvozanatni mustahkamlashga xizmat qiladi. Shu ma’noda, O‘zbekiston  

respublikasi tajribasi — sanoat tarmoqlarining rivojlanish sur’atlari, ularning yalpi ichki 

mahsulotdagi (YaIM) ulushi, investitsiya jalb qilinganligi va tashqi savdo faoliyati orqali — 

makroiqtisodiy barqarorlikka qanchalik hissa qo‘shayotganini o‘rganish dolzarbdir. 

Mamlakatimiz Prezidenti Sh.M. Mirziyoyevning 2022 yil 28 yanvardagi “2022-2026-yillarga 

mo‘ljallangan Yangi O‘zbekistonning taraqqiyot strategiyasi” to‘o‘risidagi PF-60-son farmonida ham 

mamlakatda investitsiya muhitini yanada yaxshilash va uning jozibadorligini oshirishga doir qator 

maqsad va vazifalar nazarda tutildi. Jumladan, ushbu strategiyaning 26-maqsadida, mamlakatda 

investitsiya muhitini yanada yaxshilash va uning jozibadorligini oshirish, kelgusi besh yilda 120 

milliard АQSH dollari, jumladan 70 milliard dollar xorijiy investitsiyalarni jalb etish choralarini 

ko‘rish ko‘zda tutilgan [1]. 

Maqolaning asosiy maqsadi – O‘zbekistonda sanoat tarmog‘i salohiyatini makroiqtisodiy 

barqarorlik nuqtayi nazaridan tahlil qilish, asosiy tendensiyalarni aniqlash va kelgusida uni yanada 

rivojlantirish bo‘yicha tavsiyalar ishlab chiqishdan iborat. 

Makroiqtisodiy barqarorlik – uzoq muddat davomida iqtisodiy o‘sish, past inflatsiya, valyuta 

kursining barqarorligi, tashqi muvozanatning saqlanishi, ish bilan bandlik darajasining yuqoriligi kabi 

sharoitlarni ta’minlash deb tushunish mumkin. Unga erishish uchun bir qancha omillar mavjud. 

Jumladan, iqtisodiyotning diversifikatsiyasi, investitsiya darajasi, tashqi savdo salohiyati, real sektor, 

xususan sanoat tarmog‘ining rivojlanishi, tashqi ta’sirlarga chidamlilik darajasi va boshqalar. 

Sanoat salohiyati bu ishlab chiqarish quvvatlari, texnika-texnologik daraja, korxonalarning 

raqobatbardoshligi, mavjud infratuzilmalar holati, xom-ashyo bazasi, ishchi kuchining tajribasi va 

malakasi va boshqalar asosida aniqlanadi. Shuningdek, sanoat tarmog‘ining real sektordagi ulushi, 

sanoat mahsulotlarini ishlab chiqarish o‘sish sur’atlari, investitsiya va eksport hajmi bilan baholanadi. 

Sanoat tarmoo‘ining rivojlanishi iqtisodiyotni barqarorlikka erishishiga quyidagicha 

ko‘rinishga ega bo‘ldi: 

 Mamlakatda ichki ishlab chiqarish hajmini oshirish – tashqaridan sotib olinadigan tovarlar 

hajmini kamaytirishga olib keladi. 

 Mamlakatda ish bilan bandlik darajasini oshiradi, shuningdek, byudjetga soliq tushumlarini 

va daromadlarni ko‘paytiradi. 

 Eksport salohiyatini oshirib, tashqi savdo balansini ijobiy tomonga o‘zgartiradi. 

 Zamonaviy texnologik yangilanish va mahsulotlar raqobatbardoshliligini oshirish orqali 

qiymat zanjiridagi holatni yaxshilaydi. 

Yuqoridagilarni inobatga olib, sanoat tarmog‘i makroiqtisodiy barqarorlikning asosiy tarkibiy 

komponentlaridan biri sifatida  ekanligini ko‘rish mumkin. 

So‘nggi yillarda O‘zbekiston Respublikasi Milliy statistika qo‘mitasi tomonidan nashr etilgan 

ma’lumotlarda sanoat mahsulotlari ishlab chiqarish hajmi va real sektorning umumiy iqtisodiyotdagi 

ulushi dinamikasi to‘o‘risidagi ma’lumotlar taqdim qilingan. Misol uchun “O‘zbekistonda 

raqamlarda” to‘plamida sanoat tarmog‘i bo‘yicha ma’lumotlar ham berilgan, ya’ni iqtisodiyotdagi 

muhim tarmoqlar – sanoat, qishloq xo‘jaligi, qurilish va xizmatlar – ichida sanoatning o‘rni 

ko‘rsatilgan.  

Sanoat mahsulotlari ishlab chiqarish bo‘yicha turli tarmoqlar – elektroenergetika, yoqilg‘i 

sanoati, metallurgiya, kimyo va neft-kimyo sanoati, mashinasozlik, qayta ishlovchi sanoat, qurilish 

materiallari sanoati, yengil va oziq-ovqat sanoati – bo‘yicha ko‘rsatkichlar e’lon qilingan.  

Sanoat tarmoqlarida investitsiyalarning o‘sishi, ishlab chiqarish quvvatlarining kengayishi, 

eksport salohiyatining oshishi – barqarorlikka erishishda muhim omillardir. Masalan, statistik 

to‘plamlarda “mavjud ishlab chiqarish quvvatlari va undan foydalanish” kabi ma’lumotlar keltirilgan.  

Mazkur ma’lumotlar asosida aytish mumkinki, O‘zbekistonda sanoat tarmog‘i o‘sish 

bosqichida, biroq uning makroiqtisodiy barqarorlikni ta’minlashdagi roli yaxshilanishi lozim. 

Masalan, sanoat mahsulotlari ishlab chiqarish hajmining o‘sishi ichki bozorni qamrab olish, eksportni 

kengaytirish orqali iqtisodiyotda muvozanatni yaxshilash potentsialiga ega. 

Ilmiy maqolada respublikaning makroiqtisodiy barqarorligini ta’minlashda sanoat tarmoo‘i 

salohiyatini oshirish masalalarini chuqur tahlil qilish, shuningdek, induksiya va deduksiya, tizimli va 

qiyosiy tahlil, SWOD tahlili va iqtisodiy statistik kabi usullardan keng foydalanildi. 

Bugungi kunda makroiqtisodiy barqarorligini ta’minlashda sanoat tarmoo‘i salohiyatini 

oshirish bo‘yicha bir qator monografiyalar, ilmiy ishlar, maqolalar chop etilgan. Barchasida 

makroiqtisodiy barqarorligini ta’minlashda sanoat tarmoo‘i salohiyatini oshirishga oid mavjud 

muammolarning turli jihatlari yoritib berilgan. 

Oʻzbekistonda makroiqtisodiy barqarorlikni oʻrgangan mahalliy olimlar qatoriga iqtisod fanlari 

doktorlari, professorlar Sh.Sh. Omonov, U.A. Gʻulomov, R.N. Aripov, A.M. Shodmonov, 

U.A.Madrahimov, D.G‘.G‘ozibekov, M.A.Raimjonova, N.G.Muminov, Sh.I.Mustafakulov, 

B.Salimov, I.Xotamov, D.Yu. Xo‘jamqulov kabi olimlar kiradi. Ular Oʻzbekistonda iqtisodiyotni 

barqarorlashtirish, iqtisodiy o‘sish, inflyatsiyani nazorat qilish, valyuta kursini barqarorlashtirish va 

makroiqtisodiy siyosatni takomillashtirish masalalari boʻyicha tadqiqotlar olib borganlar. 

Bugungi kunda mamlakatimizda makroiqtisodiy barqarorligini ta’minlashda sanoat tarmoo‘i 

salohiyatini oshirish milliy iqtisodiyotimizni rivojlantirishida muhim o‘rin egallaydi. Buning asosiy 

sabablari bo‘lib quyidagilar: 

1. Real sektor va makro muvozanat. Real sektor – xususan sanoat tarmoo‘i – iqtisodiyotdagi 

yalpi ichki mahsulot (YaIM) o‘sishiga to‘g‘ridan-to‘g‘ri ta’sir qiladi. Sanoatni o‘sishi YaIMning 

barqaror o‘sishiga, shuningdek, iqtisodiy kutilmagan tebranishlarga chidamliligiga xizmat qiladi. 

Masalan, “Milliy iqtisodiyotda real sektor salmog‘i va uning o‘zgarish tendensiyalari” deganda 

sanoat, qurilish, qishloq xo‘jaligi va xizmatlar sohalarining YaIMdagi ulushi tahlil qilingan.  

2. Sanoat salohiyatini inflyatsiya va valyuta risklariga ta’siri ham mavjud bo‘lmoqda. Sanoat 

mahsulotlarini ishlab chiqarish va eksport qilish imkoniyati oshganda, tashqi savdo salohiyati 

mustahkamlanadi, valyuta tushumlari ortadi va bu milliy valyutaning barqarorligini qo‘llab-

quvvatlaydi. Shu bilan birga, ichki ishlab chiqarishni rivojlantirish importni qisqartirishga olib keladi, 

bu esa tashqi muvozanatni yaxshilashga xizmat qiladi. 

3. Ish bilan bandlik va ijtimoiy barqarorlik. Sanoat tarmog‘ida ishlash imkoniyatlari oshganda, 

ish bilan bandlik darajasi oshadi, bu ijtimoiy barqarorlikni mustahkamlaydi. Ijtimoiy barqarorlik esa 

makroiqtisodiy barqarorlik uchun zarur shartdir. 

4. Sanoat tarmog‘i va rivojlangan iqtisodiyotlar uchun chidamlilik holati. Inqiroz holatlarida – 

masalan tashqi savdo cheklovlari, xalqaro narxlarning o‘zgarishi, pandemiyalar – sanoat tarmog‘i 

qanchalik raqobatbardosh va xilma-xil bo‘lsa, iqtisodiyot shunchalik tebranishlarga chidamli bo‘ladi. 

Shu nuqtai nazardan, O‘zbekistonda sanoat salohiyatini kuchaytirish makroiqtisodiy barqarorlikni 

ta’minlash yo‘lida strategik ahamiyatga ega. 

Sanoat tarmoqlarining texnologik darajasi xalqaro  

standartlarga nisbatan hali o‘rta darajada, bu esa raqobatbardoshlikni cheklaydi. 

 Korxonalarda malakali ishchi kuchi, infratuzilma va xom-ashyo bazasi bilan bog‘liq 

muammolar mavjud. 

 Eksport yo‘nalishlari ko‘pincha xom-ashyo va yarim tayyor mahsulotlarga taalluqli, yuqori 

qo‘shilgan qiymatli mahsulotlar salohiyati hali to‘liq ochilmagan. 

 Sanoat va boshqa tarmoqlar (masalan qishloq xo‘jaligi, xizmatlar) o‘rtasida diversifikatsiya 

jihatdan kamchiliklar mavjud. 

  Sanoat korxonalarini modernizatsiya qilish, innovatsiyalarni keng joriy etish va yuqori 

qo‘shilgan qiymatli mahsulotlar ishlab chiqarishni rag‘batlantirish. 

 Malakali ishchi kuchi tayyorlash va kasbiy ta’limni sanoat ehtiyojlari bilan muvofiqlashtirish. 

 Sanoat bilan boshqa tarmoqlar o‘rtasida integratsiyani kuchaytirish (masalan, xizmatlar, 

R&D-yo‘nalishlari bilan) va tarmoq ichida vertikal integratsiyani rivojlantirish. 

 Eksport salohiyatini kengaytirish uchun global bozorlarga yo‘naltirilgan strategiyalarni ishlab 

chiqish, tashqi savdo salohiyatini oshirish. 

 Davlat siyosatini sanoat rivojlanishi bilan makroiqtisodiy barqarorlik siyosati doirasida 

uyg‘unlashtirish, investitsiyalarni rag‘batlantirish va tarmoqlararo muvozanatni saqlash. 

 Ma’lumot tizimlarini takomillashtirish: sanoat ko‘rsatkichlari, investitsiyalar, eksport 

ma’lumotlari asosida monitoringni kuchaytirish, tahlil qilish imkoniyatlarini kengaytirish. 

Xulosa qilib aytganda, sanoat tarmog‘i salohiyati — makroiqtisodiy barqarorlikni ta’minlashda 

muhim vosita hisoblanadi. O‘zbekistonda sanoat sohasida salohiyatli o‘sish kuzatilmoqda, biroq 

uning makroiqtisodiy barqarorlikka to‘liq hissa qo‘shishi uchun yuqorida sanab o‘tilgan 

muammolarni bartaraf etish lozim. Sanoatni diversifikatsiya qilish, yuqori qo‘shilgan qiymatli 

mahsulotlar ishlab chiqarishni oshirish, malakali kadrlar tayyorlash va eksport salohiyatini oshirish 

— bularning barchasi milliy iqtisodiyotning barqarorligi tarafida. Shu tarzda, sanoat tarmog‘i 

rivojlanishi orqali O‘zbekistonda yalpi ichki mahsulotning o‘sishi, ish bilan bandlik, tashqi 

muvozanat va valyuta barqarorligi kabi makroiqtisodiy parametrlar yaxshilanishi mumkin. 

Mamlakatimizda ham kelajakdagi sanoat mahsulotlari ishlab chiqarish tarmoo‘i salohiyatini 

oshirish siyosatini makroiqtisodiy barqarorlikni ta’minlash darajasi bilan bir butun yakdil masala 

sifatida ko‘rib chiqish holati —  olib borilayotgan iqtisodiy siyosatning samaradorligini oshirishga 

xizmat qilishi lozim. 

